
INTERVISTE: ANILA RUBIKU

Posted by ParrullaJuly 11, 2015

Té ftohtin e dimrit, qé ishte brenda shtépive té paizoluara, mé tepér sesa jashté tyre dhe banja e paré né
det, te hekurudhat, gjaté verés, i kujtohen ende dhe sot vajzés durrsake, sepse i shérbyen si detaje pér té
krijuar njé boté imagjinare t€ vetén. Ajo éshté artistja e arteve pamore, Anila Rubiku, e cila u largua nga
Shqipéria me déshirén pér té gené e pavarur. Gjaté njé bisede me té, rréfen se i sheh vitet e rinisé, si vite
qé nuk do t'i rikthehen mé pas. Artistja mendon se, asokohe, e ardhmja e njé individi ishte e planifikuar,
askush nuk kishte mundési tjetér jetese, vegse té éndérronte.

Emri i saj ishte shénuar dy heré me rreth t€ kuq dhe nuk kishte mundési gé té niste Akademiné e Arteve,
pér shkak té biografisé sé saj familjare. Mé pas, né Shqipéri ndodhén disa ndryshime politike, té cilat i
dhané njé tjetér rrjedhé jetés sé saj, pavarésisht véshtirésive qé vazhdonin ende. Pasi arriti té mbarojé
vitin e treté né Akademiné e Arteve, nisi t¢ mendonte nése ishte e interesuar pér ndryshimet politike qé
po ndodhnin né Shqipéri, apo kishte déshiré qé té studionte jashté vendit?

Ajo na tregon se i interesonte té jetonte jetén e saj, si femér dhe artiste. Késhtu u hap njé deré e re, pér
artisten shqiptare, e cila pati déshirén gé té informohej mbi kulturén bashkékohore, t€ formohej si njeri,
té tregonte se ¢faré dinte té bénte dhe té mos gjykohej mé pér biografiné familjare. Né vitin 1994 mori
vendimin pér t'u larguar jashté vendit, pér studime, né Akademiné e Brera- s né Milano. Pavarésisht
sukseseve qé numéron, sikundér jané: té genét njé nga 100 mendimtarét globalé, shpallur nga revista
“Foreign Policy” (2014), pér ideté edhe punén e béré, ftesa qé pati nga “Human Rights Foundation” né
Oslo etj., pér té ka réndési vetém e sotmja dhe e ardhmja.

Dimri né Durrés nuk ishte shumé i ftohté, por shtépité ishin té paizoluara dhe brenda né shtépi ishte mé
ftohté sesa jashté. Kujtimet jané pozitive. Kujtoj me mall ato dité té fillimit té verés, kur durrsakét bénin
banjén e paré né det te hekurudhat. Pér njé durrsak banja e paré ishte me té vérteté stina e verés. Kujtoj
me mall kéngén e gjinkallave te plepat, né muajin korrik dhe gusht, gjumin qé bénim pas drekeés,
sidomos ditét e diela nén hijen e plepave. Kujtoj me mall shalqirin qé pritej né até vapé e zheg, parfumin
e specave me gjizé, na dukej sikur kishim té gjithé botén e s'na mungonte asgjé. Kujtoj me mall parfumin
e frutave, t€ perimeve té patrajtuara dhe erén e Adriatikut té pastér. Kujtoj njé qytet me tradita e té
pastér. Durrsakét ishin njeréz kuriozé, qé shpesh niseshin me anije t€ médha nga porti detar dhe kur
ktheheshin tregonin historité sesi jetonin té tjerét jashté shtetit. Ishte me té vérteté shumé interesante, sa
pér té shkuar njé libér, jo historité qé ata tregonin, por ményra se si ne kalamajté dégjonim historité e
tregimet prapa derés pér até botén jashté shtetit. E mbi té ndértonim njé boté tjetér imagjinare, qé ishte e
jona.

Pér shkak té sistemit komunist véshtirésité kané qené té médha. C’'mund té thoni pér rininé, kohékur
keni jetuar né njé vend totalitar, né njé shoqéri té sunduar nga demagogjia?

Cdo kohé ka anét pozitive dhe negative. Sot dua té shikoj anét pozitive té atyre viteve, vitet e rinisé nuk
kthehen mé. Ndér gjérat mé té véshtira pér mua né ato vite ishte t€ mendoje qé nuk kishte tjetér
mundési jetese, pérvegse asaj q€ kishim. Ideja qé gjithgka pér ty si individ ishte e planifikuar, edhe pse
nuk kishe mundési tjetér jetese, vecse té éndérroje. Demagogjia s’ka ndryshuar shumé né kété aspekt,
ekziston edhe sot, sidomos ajo politike. Por, t€ rinjté, sot, né Shqipéri kané mundésité, nése me té vérteté
duan té kené njé té€ ardhme né jeté, mund té zgjedhin, si dhe té éndérrojné goxha. Kjo éshté njé gjé
shumé e réndésishme, kush pushon se éndérruari, pushon sé jetuari. Né jeté duhet té éndérrosh e té
kesh éndrra té médha, qé té paktén njé pjesé té tyre t'i realizosh.

Vémendja juaj fokusohet drejt artit. Si ju lindi déshira, qé té studioni né Akademiné e Arteve né
Tirané?

Kur uné mbarova liceun artistik né Durrés ishte akoma diktaturé. Béra konkursin pér té hyré né
Akademiné e Arteve, dy heré me radhé. Né até kohé béhej konkurs pér té hyré né akademi dhe ishte me
numér té kufizuar. Herén e paré nuk fitova po késhtu edhe té dytén. Situata politike né Shqipéri
ndryshoi me Ramiz Aliné. Konkurrova, mé né fund fitova, herén e treté. Késhtu qg, fillova vitin e paré té
Akademisé sé Arteve. Disa vite mé voné, pasi kisha filluar akademingé, mé thané se emri im vitin e paré
dhe té dyté, kur béra konkursin, ishte shénuar me rreth té kuq, qé kur lista vinte né akademi. Késhtu gg,
nuk kisha shanse né té vérteté prej biografisé sime familjare. Né vitin e dyté té akademisé filluan té gjitha
ndryshimet politike, si dhe lévizjet studentore. Akademia, si té gjitha shkollat dhe universitet né
Shqipéri, kishte probleme. Uné mbarova dhe vitin e treté. Situata né Tirané e né Shqipéri ishte e véshtiré,
si nga ana akademike dhe nga ajo politike. I béra pyetjen vetes, nése isha e interesuar pér ndryshimet
politike gé po ndodhnin né Shqipéri né até kohé? Apo isha mé e interesuar té edukoja veten e té studioja
jashté vendit?

Kisha nevojé pér mé tepér hapésira artistike

Pjekuria artistike pér Anila Rubikun do té vinte vetém pasi té niste edhe njéheré studimet e larta, por
késaj here jashté vendit, né Milano, Itali. Ajo na tregon sesi arriti té informohej né té gjitha fushat, duke
jetuar larg zhurmeés politike té kohés.

MEé voné vazhduat sérish studimet e larta né Akademiné e Brera-s né Milano. Pér té provuar njé
tradité té artit bashkékohor, qé né Shqipéri nuk e kishit zbuluar ende? A mund té na tregoni sesi u

Pérgjigjja qé i dhashé vetes ishte: Mé interesonte té jetoja jetén time, si femér dhe artiste. Té shikoja dhe
té rritesha, si person, si njé femér e liré dhe e pavarur. Té lexoja, té informohesha mbi kulturén
bashkékohore, né té gjitha fushat, sepse e dija qé isha mbrapa. Té formohesha si njeri, t€ isha e zonja pér
cka déshiroja té béja, té mos gjykohesha nga ambienti pér biografiné familjare. Pasi mora vendimin, né
vitin 1994, béra provimin pér té hyré né Akademiné e Brera-s né Milano. E fitova qysh herén e paré.
Arsyeja qé zgjodha Brera-n éshté se disa nga artistét e rrymés sé “arte povera” jepnin mésim né kété
akademi. Vite qé pér mua kané gené shumé edukative dhe interesante, si nga ana personale, edhe nga
pjekuria artistike.

Tashmé jo vetém pjesé e artit bashkékohor ndérkombétar, por revista “Foreign Policy” ju renditi njé
ndér 100 graté mé mendimtare té botés. Si ndiheni pér kété ?

Revista “Foreign Policy” (2014) mé zgjodhi si njé nga 100 mendimtarét globalé, né kété rast s’ka réndési
gjinia, por ideté dhe puna e béré. Ndihem shumé e kénaqur, por kjo bén pjesé né té kaluarén. Né muajin
maj 2015 isha e ftuar nga “Human Rights Foundation” né Oslo pér té njéjtén arsye, ideté dhe punén e
béré, por dhe kjo tashmé éshté pjesé e sé shkuarés. Pér mua, réndési ka e sotmja dhe e ardhmja.

Gruaja né Shqipéri duhet té keté vendin qé meriton

Edhe pse prej 21 vitesh jeton larg, vazhdon qgé té jeté e interesuar pér situatén e gruas né Shqipéri, duke i
géndruar mendimit se jemi ende njé vend, qé femrés duhet t'i japim vendin qé meriton, nga ligji dhe nga
organet shtetérore. Aktualisht éshté pjesémarrése né Bienalen e Artit Bashkékohor, edicioni i pesté, né
Selanik, qé zgjat deri mé 30 shtator 2015.

Keni realizuar njé projekt né burgun e grave, por a e shikoni Shqipériné, si vendin e kontrasteve té
médha, nga ményra e jetesés dhe emancipimit, vecanérisht atij feméror?

Isha dhe jam e interesuar mbi situatén e gruas né Shqipéri. Njé vend gé ka nevojé t'i japé gruas vendin
qé meriton né shoqéri. Té mbrohet nga ligji dhe nga organet shtetérore. Né njé sistem juridik shqiptar t&
drejté e té miré, por kur korrupsioni triumfon ligji mbetet vetém mbi njé copé letér. Korrupsioni né
Shqipéri éshté né ¢do fushé, tashmé pjesé e kulturés kombétare. Uné gjithmoné shpresoj se investimi né
té drejtén dhe né njé shogéri té emancipuar ekziston kur gruaja ka vendin e duhur né drejtimin dhe né
rritjen e njé kombi.

Né Shqipéri jeni prezantuar dy heré me projekte, né Bienalen e Tiranés, (2009) dhe me projektin e
realizuar né burgun e grave. A keni né plan qé té riktheheni sérish me ndonjé projekt né vazhdim?

Jam duke béré njé projekt té ri mbi Durrésin dhe do t€ mé pélgente shumé ta prezantoja, sé pari atje.
Eshté e réndésishme qé ky projekt té shikohet nga durrsakét, sepse pér té kam 2 vjet gé po punoj, por
meqé nuk éshté pérfunduar nuk mund té them mé tepér. Sapo ta mbaroj ndoshta do té kem mundésiné
pér t'u rikthyer né Shqipéri e né Durrés.

Céshtjet gjinore, arkitektura, kujtimet dhe historia zéné vendin kryesor né projektet tuaja, pér té
kombinuar traditén, artin dhe historiné né perspektivat bashkékohore.Cfaré traditash shqiptare
ruani ende, edhe pse jeni larg vendit, si vijné ato té ndérthurura né ményré bashkékohore?

Té gjitha jané bashké, si pjesé e jetés, por edhe e krijimtarisé sime.
“Portrete provokuese”, éshté titulli i punéve qé jeni duke prezantuar né Bienalen V né Selanik. Né

pamundési pér t'i paré nga afér si do t'ia prezantonit lexuesit toné ato?

Flasim pér lexuesin shqiptar, edhe nése mendohet pér portrete provokuese, né Shqipéri ka kudo.
Portretet e grave shqiptare nén dhunén e mashkullit jané provokuese. Besoj se titulli “Shqipéria, graté
edhe ligji” thoté gjithcka e nuk ka nevojé pér komente. Por pér lexuesin qé ka nevojé té keté njé imazh té
projektit né Bienalen e Selankut, mund té shikojé fotot e punéve né websiten:

http: / /www.anilarubiku.com (http:/ /www.anilarubiku.com).

Sikurse éshté théné, duket sikur krijimtaria juaj i ka rrénjét né botén sociale. Déshira juaj éshté qé t'i
béni njerézit mé té vetédijshém pér botén pérreth, té kaluarén dhe té ardhmen e tyre. Por, te ju, né
formimin tuaj, cilét jané ata artisté dhe ato ngjarje qé kané ndikuar? Modele shqiptaré apo té huaj?

Njé ndér modelet e mira pér formimin tim éshté jeta dhe ményra sesi e jetoj até.
Dhe sé fundmi, cili éshté projekti i radhés pér Anilén?

Projekti i fundit éshté mbi Durrésin dhe Los Angeles-in.

Biografia

Anila Rubiku (1970) éshté diplomuar né Akademiné e Arteve né Tirané (1995) dhe té Brera-s, Milano
(2000). Jetén dhe aktivitetin e saj artistik e ndan mes Torontos, Milanos dhe Tiranés. Puna e saj pérfshin
vizatime dhe instalacione. Ajo ka zhvilluar njé ményré unike pér té pérfshiré né ményré aktive njeréz
vendas né projektet e komunitetit, g¢ kombinojné traditén dhe artin, historiné vendase me njé
perspektivé mé bashkékohore, duke krijuar njé hibrid té ri. Né Bienalen e pesté té Selanikut paraqgitet me
“Defiant Portraits” (Portrete provokuese). Rrénjét e krijimtarisé sé Rubikut gjenden né botét sociale.
Eshté njé lloj arti gé i bén njerézit té vetédijshém pér botén rreth tyre, té kaluarén, té tashmen dhe t&
ardhmen. Arti i saj éshté rreth jetés, si¢ jetohet. Ka gené pjesémarrése né Pavijonin Shqiptar té Bienales
sé Artit né Venecia, né vitin 2011 dhe ka njé aktivitet artistik t€ pasur me ekspozita né Angli, SHBA,
Izrael, Zvicér, Ukrainé etj.

Intervistoi: Valeria Dedaj
11 Korrik 2015
http:/[www.shekulli.com.al/p.php?id=284148 (http:/[www.shekulli.com.al/p.php?id=284148)

Posted in: UncategorizedTagged: Anila Rubiku, Art Pamor, IntervistePermalinkLeave a comment

Blog at WordPress.com.

4 of 4 10/04/2020, 11:27



